
Abstract. The proposed research practice is due to the fact that at the present 
time, when science and technology are developing and civilization is developing, 
the language level of adolescents in schools does not reach the required level, and 
they are unable to express their own thoughts and opinions on any phenomenon, 
systematically think and express their thoughts. It is obvious to everyone that the 
younger generation is addicted to computers and smartphones, as a result of which 
the language Reserve is improving at a huge level. This is one of the most pressing 
problems of our time. And the demand of the present day is to form a person who has 
a mature vision and thinking, is able to assess the problem raised in the environment, 
has the skills of critical thinking, is able to think systematically, write systematically 
and competently.

This is a general educational program that involves the development of students’ 
essay writing skills through the formation of language and thinking skills, creative 
abilities and their own vision as one of the ways to solve the problem mentioned 
above in the research article the introduction into practice of the educational and 
methodological complex of the course «let’s learn to write an essay», compiled 
for the 8th grade of schools, and its relevance, innovation, results and practical 
significance are told.

High-quality teaching aids and educational and methodological programs of 
elective courses, which correspond to the philosophy, methodology, psychology of 
the modern educational paradigm developed by subject teachers in general education 
schools, are auxiliary tools in solving many problems of the modern teaching and 
upbringing process.

One of these innovative developments is the course «let’s learn to write an essay», 
which can be used to develop competent reading and writing skills, improve mental 
consistency and speech skills, improve functional literacy, as well as to prepare for 
the final exam in the Kazakh language and literature.

Keywords: relevance, functional literacy, reading, writing, essay.

Аннотация. Ұсынылып отырған зерттеу тәжірибесі қазіргі таңдағы – 
ғылым мен техниканың дамып, өркениеттің өркендеген шағында мектеп 

қабырғасындағы жасөспірімдердің тілдік корының қажетті деңгейге жетпей 
жатқандығы мен олардың кез келген құбылысқа өзіндік ойы мен пікірін 
жүйелеп жеткізе алмауына байланысты жүргізілді. Өскелең ұрпақтың 
компьютер мен смартфондарға тәуелді болып, соның зардабынан тілдік қоры 
жұтаң деңгейде жетіліп жатқандығы баршамызға аян. Бұл – заманымыздың 
өзекті мәселелерінің бірі. Ал қазіргі күннің сұранысы – өзіндік көзқарасы мен 
ой-пікірі жетілген, қоршаған ортада көтерілген мәселеге баға бере алатын, 
сыни тұрғыда ойлау дағдысы қалыптасқан, жүйелі ойлап, жүйелі де сауатты 
жаза алатын тұлға қалыптастыру.

Бұл зерттеу мақаласында жоғарыда айтылған мәселені шешудің бір жолы 
ретінде тілдік және ойлау дағдыларын, шығармашылық қабілеттері мен өзіндік 
көзқарасын қалыптастыру арқылы білім алушылардың эссе жазу дағдыларын 
дамытуды көздейтін жалпы білім беретін мектептердің 8-сыныбына арнап 
құрастырылған «Эссе жазып үйренейік» курсының оқу-әдістемелік кешенін 
тәжірибеге енгізу және оның өзектілігі, жаңашылдығы, нәтижесі мен 
практикалық маңыздылығы туралы айтылады.

Жалпы білім беретін мектептерде пән мұғалімдері әзірлеген заманауи 
білім беру парадигмасының философиясына, әдіснамасына, психологиясына 
сай келетін сапалы оқу-әдістемелік құралдары мен элективті курстардың оқу-
әдістемелік бағдарламалары қазіргі оқыту мен тәрбиелеу үдерісінің көптеген 
мәселелерін шешуде көмекші құрал болып табылады. Сондай инновациялық 
әзірлемелердің бірі «Эссе жазып үйренейік» курсын сауатты оқылым мен 
жазылым дағдыларын дамыту, ой жүйелілігі мен сөйлеу шеберлігін шыңдау, 
функционалдық сауаттылығын арттыруда, сондай-ақ қазақ тілі мен әдебиетінен 
қорытынды емтиханға сапалы дайындауда пайдалануға болады.

Түйін сөздер: өзектілік, функционалдық сауаттылық, оқылым, жазылым, эссе.

Аннотация. Данный исследовательский опыт обусловлен тем, что на 
современном этапе развития науки и техники и расцвета цивилизации языковая 
система подростков в стенах школы не достигает необходимого уровня, и они не 
могут выразить свое мнение о каком-либо явлении, систематически мыслить и 
выражать своё мнение. Всем известно, что подрастающее поколение становится 
зависимым от компьютеров и смартфонов, в результате чего языковой фонд 
деформируется. Это одна из актуальных проблем современности. А запрос 
сегодняшнего дня – формирование личности со зрелым собственным видением 
и мышлением, способной судить о проблеме, поднимаемой в окружающей 
среде, навыками критического мышления, системным мышлением и грамотным 
письмом.

Данная исследовательская статья предусматривает развитие у обучающихся 
навыков написания эссе посредством формирования языковых и мыслительных 
навыков, творческих способностей и самостоятельного подхода как одного из 
путей решения вышеуказанной проблемы. Речь идет о внедрении в практику 
учебно-методического комплекса курса «Учимся писать эссе», составленного 
для 8 класса школ, и его актуальности, новизне, результатах и практической 
значимости.

Качественные учебно-методические пособия ипрограммы элективных 
курсов, соответствующие философии, методологии, психологии современной 
образовательной парадигмы, разработанные учителями-предметниками в 
общеобразовательных школах, являются вспомогательными средствами в 
решении многих проблем современного процесса обучения и воспитания.

Одну из таких инновационных разработок – курс «Учимся писать эссе» 
можно использовать для развития навыков грамотного чтения и письма, 
повышения системности мышления и речевого мастерства, повышения 
функциональной грамотности, а также качественной подготовки к итоговому 
экзамену по казахскому языку и литературе.

Ключевые слова: актуальность, функциональная грамотность, чтение, 
письмо, эссе.

Кіріспе. Қазіргі білім беру жүйесінде білім алушылардың шығармашылық 
жұмыстарына ерекше назар аударылуда және бұл өте маңызды. Өйткені кез 
келген ортада сауатты қарым-қатынасқа түсіп, болып жатқан құбылыстарға 
өзіндік пікірі мен көзқарасын, ойын еркін жеткізе алатын, бағалай білетін тұлға – 

заман сұранысы. Сондықтан білім алушылардың оқу және жазу сауаттылығын 
қалыптастыру және дамыту қазіргі мектептердің басты мәселелерінің бірі 
болып табылады. Білім алушыларды шығармашылық жұмыстарға, эссе 
жазуға баули отырып, өзіндік пікір мен өзіндік позициясы қалыптасқан ұрпақ 
тәрбиелеуге қол жеткізе аламыз. Сондықтан да білім алушылардың оқу және 
жазу сауаттылықтарын қалыптастыруда жазба жұмыстарын, соның ішінде 
эссе жазуға үйрету қазіргі білім беру жүйесінде өзектілік болып табылады 
(Иманбекова, 2003: 24).

Эссе – бүгінгі күннің өзекті тақырыбы. Эссе дегеніміз – адамның жеке 
көзқарасын білдіретін прозалық мәтін, жеке шығармашылық жұмыс. Эссе жазу 
арқылы оқушылар мәтінді, әдеби шығарманы талдап қана қоймай, ондағы басты 
құндылықтарды қазіргі өмірмен байланыстыра отырып, өзіндік көзқарасын 
білдіру арқылы ашады, дәлелдейді, тезис арқылы пайымдайды (Миятбекова, 
2021:13). Эссе жазуға дағдыланған оқушы өмірде дұрыс коммуникативтік 
қарым-қатынасқа түсе алады және сыни пікір қалыптастырады (Дәулетова,  
2019: 6). 

Зерттеудің мақсаты – білім алушылардың оқу және жазу сауаттылықтарын 
қалыптастырудағы эссе жазуға үйретудің маңыздылығын көрсету. Тақырыпты 
таңдауды негіздеуге тоқталарда А. Байтұрсынұлының мына сөзіне тоқталғым 
келіп отыр: «Біздің заман  –  жазу заманы: жазумен сөйлесу ауызбен сөйлесуден 
артық дәрежеге жеткен заман» деген. Жазусыз өркениет, білім болмасы анық. Ал 
дұрыс жазу үшін ой жинақтау керек, белгілі бір деңгейде жазылым сауаттылығы 
болу керек. Ал бұл бағыт қазіргі ғылым мен техниканың дамып, өркениетіміздің 
өркендеген заманында басты мәселелердің бірі болып отыр. Өйткені қазіргі білім 
алушылардың тілдік дағдылары жұтаң қалыптасып дамуда, мәтінмен жұмыс 
жасау, ондағы көтерілген мәселеге баға беру, автордың негізгі ойын анықтау, оған 
өзіндік сын-пікір айту, ойын логикалық тұрғыда жүйелі жеткізу, оны сауатты, 
креативті жазу дағдылары қажетті деңгейде емес екендігі аңғарылып жатады. 
Ал бұл дағдылар бүгінгі өзгермелі қоғамда, болашақтағы бүгіннен де күрделі 
ортада өмір сүруге бейім субъектіні қалыптастыруда маңызды болып табылады. 
Сондықтан да бұл мәселе бүгінгі білім беру мен тәрбиелеудің басым бағыттарына 
айналып отыр. 

Зерттеу материалдары мен әдістері.
 Қазіргі таңда білім беру саласында болашақты құратын, болашақта креативті 

ойлап, жаза алатын тұлға қалыптастырудың, оны оңтайлы шешудің жолдарын 
зерттеп, зерделеу қажеттігі артуда. Осы орайда мен күнделікті мектеп өмірі мен 
жасөспірімдер арасындағы мәселені шешу мақсатында жалпы білім беретін 
мектептің 8-сыныбына арналған  «Эссе жазып үйренейік» курсының оқу-
әдістемелік кешенін құрастырдым. Бұл курстың мақсат-міндеттері, күтілетін 
нәтижесі жоғарыда айтылған мәселелерді шешуде өзекті. 

Бұл курстың оқу-әдістемелік кешені үш құралдан тұрады: курс 
бағдарламасы, мұғалімге арналған әдістемелік құрал және оқушыға арналған 
оқу құралы. Курс мазмұны 8-сынып білім алушыларының жас ерекшеліктері 

мен қажеттіліктерін ескере отырып құрастырылған, аптасына 1 сағаттан 
оқу жылына 34 сағатты қамтиды. Бағдарлама мазмұны 5 тараудан тұрады: 
І тарау «Эссе жазуға дайындық» (4 сағатты қамтиды), ІІ тарау «Эссе жанры 
туралы түсінік»  (4 сағатты қамтиды),  ІІІ тарау «Эссенің құрылымы және оған 
қойылатын талаптар»  (12 сағатты қамтиды), ІV тарау  «Эссенің түрлері» (10 
сағатты қамтиды), V тарау «Эссе шеберханасы» (4 сағатты қамтиды).

Курс бағдарламасында курстың мақсаты, міндеттері, өзектілігі, 
жаңашылдығы, күтілетін нәтижелер берілген. Бағдарламаның мақсаты: тілдік 
және ойлау дағдыларын, шығармашылық қабілеттері мен өзіндік көзқарасын 
қалыптастыру арқылы білім алушылардың эссе жазу дағдыларын дамыту. 

Міндеттері:
- эссе және оның түрлерінің ерекшеліктерімен таныстыру;
-шығармашылық әлеуетін арттыру;
-өзіндік сыни көзқарасы мен сыни ойлауын, жеке позициясын қалыптастыру; 

-салыстыру, талдау, синтез жасау, сипаттай алу танымын арттыру;
-сөздік қорын молайту, сөйлеу тілін көркемдік  деңгейге жеткізу;
- тыңдалым, айтылым, оқылым, жазылым дағдыларын дамыту;
- орфографиялық және пунктуациялық талаптарға, стилистикалық 

нормаларға  сәйкес жазуға, лексикалық, грамматикалық нормаларды сақтауға 
үйрету.

Күтілетін нәтиже:
- эссе және оның түрлерін ажыратады;
- ойын еркін айтады, өз пікірін қорғап, айқын да айшықты тілмен сөйлеуге, 

жазуға дағдыланады;
- құрылымы мен эссе жазу талаптарын сақтай отырып, эссе жазады;
- эссе жазуда көркемдегіш құралдар мен перифраза тәсілдерін қолданады;
- әдеби сын-пікірлерге, мәтіндегі көтерілген мәселеге сүйене отырып, 

өзіндік сын-пікір, қорытынды ой айтады, жазады;
- эссе жазу барысыныда аргументтер мен дәлеледерді орынды, ұтымды 

қолданады;
- мәтінде көтерілген мәселені талдап, негізгі ой мен автор көзқарасын 

анықтайды, тілдік құралдарды орынды қолданып, креативті жазады;
-шығарма идеясын, тақырыбын өзіндік көзқараспен талдай алады;
-логикалық жүйелі жазу арқылы өз логикасының жүйелілігін арттырады;
-өмірлік жағдаяттарға сыни көзқараспен қарап, өз ойын, позициясын еркін 

айтады және жазады.
 Мұғалімге арналған әдістемелік құралда курс мазмұнына сәйкес сабақ 

жоспарлары берілген. Сабақтарда қолданылған негізгі ресурстар: ақпараттық-
коммуникациялық технологиялар, «Quizizz», «WordWall» интерактивті 
сервистері, сондай-ақ міндетті түрде қажет болатын дәптер, қалам, плакаттар 
мен маркерлер. Курс бағдарламасының негізгі мақсаты мен міндеттерін, жалпы 
бағытын жүзеге асыруда, білім алушылардың белсенділігін арттыру мақсатында 
жас ерекшеліктеріне сай сабақтарда интербелсенді әдіс-тәсілдер мен әртүрлі 

жұмыс түрлері қолданылды (жеке жұмыс, жұптық жұмыс, топтық жұмыс). Сабақ 
жоспарларында теориялық білім мен практикалық білімді ұштастыра отырып, 
эссенің түрлерін бір-бірінен ажыратып, оларға қойылатын талаптарды сақтап  
еркін жаза алуға бағытталған тиімді жолдары көрсетілген. Оқу барысында 
сабақ мақсаттары «Суреттер галереясы», «Интервью» «Ойлан, жұптас, бөліс!», 
«Миға шабуыл», «Автор орындығы», «Кластер», «Венн диаграммасы», 
«Шеңбердегі сұрақ», «Менталды карта», «ПОПС формуласы», «Төрт сөйлем», 
«Балық қаңқасы», «ТАФТТ», «FILA кестесі», «Тақырыптық теннис», «Бес 
минуттық дебат», «Пікірлер сайысы», «Галереяда ой шарлау», «SWOT 
талдау» әдістері арқылы жүзеге асырылып, білім алушылардың ынтасы мен 
белсенділігін арттыруға жағдай жасалады. 

Мысалы, «Ойлан, жұптас, бөліс!» әдісін мәтінмен жұмыс алдында 
қолданып, оқушылардың белгілі бір тақырып төңірегінде білімдерін немесе 
берілген жаңа ақпарат бойынша түсінгендерін өзара талқылап, содан кейін 
ортақ дұрыс шешімін тапсырманы орындауда қолдануға болады. «Миға 
шабуыл», «Тақырыптық теннис», «Кластер» әдістері де оқушының білімін 
шоғырландыруда тиімді әдіс деп есептеймін.  «Автор орындығы» әдісі арқылы 
оқушыларға берілген тақырып бойынша жазған жазба жұмысын сыныпқа 
өз қалауымен оқып беруді ұсынған тиімді. Оқылған жазба жұмысын басқа 
оқушылар тыңдап, дескрипторларға сәйкес «Екі жұлдыз, бір тілек» немесе 10 
балдық жүйе арқылы бағалап, бір-біріне кері байланыс береді. Бұл әдіс-тәсілдер 
оқушылардың өзінің және сыныптастарының жұмысын дұрыс бағалауға, оны 
жақсарту үшін не істеуге болатыны туралы ойланып, жағдайды жақсартуға 
ықпал етеді. «ТАФТТ» (Т – тезис, А – аргумент, Ф – факт, Т – талдау, Т – 
тұжырым) әдісі оқушыларды эссе жазуға үйретуде өте тиімді әдістердің бірі 
болып табылады. Оқушы белгілі бір тақырып немесе дәйексөз аясында тезис 
құрастырады, сол тезисті аргументтер мен фактілермен дәлелдей отырып, оны 
талдауға үйренеді, сөйтіп өз тұжырымы арқылы шешім қабылдайды. Сабақ 
жоспарларында қолданылған басқа да әдіс-тәсілдер жалпы білім алушылардың 
сыни ойлау қабілеттерін, жоғары ойлау дағдыларын дамытуға бағытталған. 

Оқып-үйренуде формативті бағалау мен кері байланыстың ролі ерекше. 
Сондықтан бұл курс мазмұнына енген сабақтарда оқушылар орындаған 
жұмыстарын нақты  берілген дескрипторлар арқылы бағалай алады. Сонымен 
қатар «Екі жұлдыз бір тілек» арқылы бір-біріне кері байланыс беріп бағалау, 
шапалақтау арқылы, «Жетістік сатысы» және 10 балдық жүйемен өзін-өзі, 
бірін-бірі бағалау білім алушылардың оқып-үйренуге деген талпынысы мен 
қызығушылығын арттыруға ықпал етеді. Әр сабақтың соңында міндетті түрде 
рефлексия жасау қарастырылған. Рефлексия жасау оқушының бүгінгі сабақ 
барысындағы өзінің әрекетіне баға беру, оның бүгінгі сабақтан қандай жаңа 
ақпарат, жаңа білім алғанын саралауына, тақырып төңірегінде тағы нені әлі де 
оқып-білуі немесе үйренуі керектігін түсінуіне мүмкіндік береді. Ұсынылған 
сабақ жоспарларында рефлексия бөлімі «3-2-1 стратегиясы», «Аяқталмаған 
сөйлем», «Чемодан, еттартқыш, себет», «Білім сандығы», «Өз жетістігіңді 

бағала», «Рефлексиялық эссе», «Бағалау парағы», «WhatsApp-тағы сұрақтар», 
«Алақан» әдістері арқылы жүзеге асырылады.

Оқушыға арналған оқу құралында бағдарлама мазмұны бойынша 
сабақтардың рет-ретімен тапсырмалары, мәтіндері, кестелер мен ережелер 
берілген. Әр тапсырманы қалай орындау керектігі түсіндірілген, тапсырмалар 
мен мәтіндер, сұрақтар, кестелер оқушыға түсінікті әрі қолжетімді ұсынылған. 
Жазба жұмыстарын (тезис, абзац, эссе, хабарлама, репортаж, мақала, т.б.) 
орындаудың нұсқаулықтары, алгоритмдері оқушылардың тапсырмаларды 
нақты орындауына жағдай жасайды.

Әдебиетке шолу
Бұл тәжірибеде оқушыларға эссе жазуды үйретудің ғылыми-әдістемелік 

негіздері тіл мен ойлаудың бірлігінен бастау алады. Тілдің құрылымдық, 
коммуникативтік, функционалдық, танымдық қызметі өзара тұтастықта 
қарастырыла отырып, оқушының таным-түсінігіне ықпал етеді (Колеченко, 
2002: 197). 

Бұл зерттеу тәжірибесінің идеясын әйгілі ғалымдар мен ұлы ағартушылардың 
көзқарасымен салыстырып қарайтын болсақ, ғалым Ф. Оразбаева «Тілдік 
қатынас» деген еңбегінде: «Тілдік қатынас – жай ғана қарым-қатынас дегеннен 
гөрі тамыры тереңге кеткен, өмірде өзіндік орны бар, қоғамның дамуы үшін 
қажетті қоғамдық-әлеуметтік ақпараттардың жиынтығы арқылы адамдардың 
бір-бірімен пікір алмасуы, адамдар қатынасының түп қазығы дегенді білдіреді» 
- деген (Оразбаева, 2019:122). Зерттеу тақырыбына орайластыра қарағанда, 
осы айтылған ойдан «тілдік қатынас ол жай ғана қарым-қатынас емес, ол – 
адамзаттың дамуы үшін маңызды құрал» деген ой түйіп, тілдік қатынасты, 
соның ішінде ауызша және жазбаша тілдік қатынастың маңыздылығын жоғары 
қою керек деп саналады. 

Ғалым С.Г. Тер-Минасова  тұлғаның тілдік қарым-қатынас қабілетінің 
маңыздылығы туралы былай дейді: «Тіл – тұлғаны қалыптастырушы қару 
әрі құрал... . Осы бір баға жетпес байлыққа ие бола отырып, ішкі алып әлемді 
өз дүниетанымына сіңіріп, адам ең басты мәселе – өзге жандармен қарым-
қатынасқа, коммуникацияға түседі. Алып әрі шағын әлемдегі бүгінгі және 
болашақ өміріміз – қаншалықты дұрыс, тиімді әрі жақсы қарым-қатынас жасай 
алатындығымызға тікелей тәуелді». Бұл айтылған ой қазіргі білім беруде 
өзекті, өйткені өзінің тапқыр да ұтқыр, ерекше де жасампаз ойларымен, терең 
мазмұнды, көркем әрі бай тілмен тілдік қарым-қатынас құра алатын тұлға  
қалыптастыру бүгінгі оқыту мен тәрбиелеудің басты міндеттерінің бірі болып 
табылады. Ал жазылымда бұл қасиеттер таптырмайтын құрал екені аян (Тер-
Минасова, 2018: 211). 

Сөз қадірін жетік білген, оны уағыздап, насихаттаған ұлы ғұлама Қ. Йассауи                                    
47-хикметінде: «Сөз өнерін меңгеріп, өмір іліміне жетіңдер», - дейді. Бұл 
тұжырымы сонау ата-бабамыздан келе жатқан «Өнер алды – қызыл тіл» деген 
мақалымен мағыналас келеді (Йассауи, 1993: 89). Адамдар қоғамдық өмірде 
бір-бірімен тіл арқылы қарым-қатынас жасайды, түсініседі, пікір алысады, ойын 

жеткізеді. Жүйелі сөзді меңгеру арқылы ілімге, білімге қол жеткізетінімізді 
оқушылардың оқу және жазу сауаттылықтарын қалыптастырып, эссе жазуға 
үйрету барысында ерісе алатынымызға көз жеткіздік. 

Ұлы ағартушы А. Байтұрсынұлы тілге қатысты «Тіл – адамның жұмсайтын 
қаруының бірі», «Тіл – адамның адамдық қасиетінің зоры»  деген өшпес ой 
қалдырды. Бұл тұжырымдарда тіл мен ділдің, тіл мен мәдениеттің бірлігіндегі 
сөйлеу мен жазудың орнын көрсетіп отыр. Себебі адамның қабілеті сөйлеудегі 
және жазудағы коммуникативтік, ақпараттық, конструктивтік тұрғыдан дұрыс 
үйлестіре білуінен байқалады. Сол себепті де зерттеу тәжірибесінде оқушылардың 
креативті ойлауы мен жазуын дамыту үшін ойлау және сөйлеу, жазу туралы 
нақты білімдері мен функционалдық сауаттылығын тығыз сабақтастықта 
дамытуға көңіл бөлінген (Байтұрсынұлы,  2013: 122).

Дж. Гилфордтың шәкірті Э.П. Торренс «егер шығармашылықты ойлаумен 
байланысты процесс ретінде қарастырсақ, онда шығармашылықпен ойлайтын 
тұлға болу үшін не істеу керек, қандай ортада өмір сүру қажет, оның түпкі 
нәтижесі қандай болады деген сұрақтарды, яғни шығармашылыққа жетудің 
барлық жолын біріктіріп қарауымыз қажет» деп тұжырымдайды. Ол 
креативтіліктің төрт критерийін анықтап берді: 

- ойдың еркіндігі (уақыт бірлігінде пайда болатын идеялар саны); 
- ойдың икемділігі (бір идеядан екіншісіне ауысу мүмкіндігі); 
- даралық (жалпы қабылданған көзқарастардан ерекшеленетін идеяларды 

шығару мүмкіндігі); 
- дамытушылық (идеяларды, қосымша детальдарды тұжырымдау) (Torrance,  

1995: 76).
Бұл айтылған ойды ұсынылған тәжірибемен байланыстыратын болсақ, 

философиялық, логикалық, грамматикалық, когнитивтік категорияларды 
үйлестіріп, креативті ойлау мен креативті жазу, тілдік қарым-қатынасты дамыту 
бағыты  қамтылған. Тілді өз мақсатына сай дұрыс пайдалана алу оқушының 
құзыреттілік деңгейіне қол жеткізу – «Эссе жазып үйренейік» курсының күтілетін 
нәтижесінің бір тармағы. Оған жету үшін «оқушының дүниетанымын кеңейту, 
сол арқылы тілдік, қатысымдық сауаттылығын қалыптастыру – салауатты өмір 
салтын игерген болашақ тұлғаны дамытудың кепілі». Яғни қоғамның дамуында 
тілдік дағдылардың жоғары деңгейде болғаны өте маңызды болып табылады. 
Әсіресе ой жүйелілігін, жоғары ойлау дағдыларын талап ететін эссе жазу 
шығармашылығы қазіргі таңдағы қажеттілік деп есептеймін. Өйткені эссе жазуға 
үйрену барысында тілдік дағдылардың барлық түрі (тыңдалым, айтылым, оқылым, 
жазылым) қатысады және сын тұрғысынан ойлау қабілеттері шыңдалады.

Зерттеу нәтижелері және талқылау. 
«Эссе жазып үйренейік» курсы тәжірибеге 2020 жылдың қыркүйек айынан 

бастап енгізілді. Тәжірибеде жүйелі жүргізудің арқасында осы курс мазмұнын 
оқып-үйрене отырып, білім алушылар эссе және оның түрлерін ажыратып,  
ойын еркін айту, өз пікірін қорғап, айқын да айшықты тілмен сөйлеу, жазуға 
дағдыланды; құрылымы мен эссе жазу талаптарын сақтай отырып, эссе 

жазумен қатар эссе жазуда көркемдегіш құралдар мен перифраза тәсілдерін 
қолдану, әдеби сын-пікірлерге, мәтіндегі көтерілген мәселеге сүйене отырып, 
өзіндік сын-пікір, қорытынды ой айтып, жаза алатын болды; эссе жазу 
барысыныда аргументтер мен дәлеледерді орынды, ұтымды қолданып, мәтінде 
көтерілген мәселені талдап, негізгі ой мен автор көзқарасын анықтау, тілдік 
құралдарды орынды қолданып, креативті жазу, өмірлік жағдаяттарға сыни 
көзқараспен қарап, өз ойын, позициясын еркін айта және жаза алу сияқты 
қабілеттер мен дағдыларын жетілдірді. Бұл дағдылар білім алушыларымызға 
тек көркем сөйлеп, жүйелі жазуға ғана емес, сонымен қатар кез келген ортада 
еркін сөйлеу, коммуникативтік дұрыс қарым-қатынасқа түсу, қатесіз сауатты 
жазуға мүмкіндік 

береді (Ерназарова, 2019: 12). Осылайша эссе жазу барысында проблеманы 
шешудің жолдарын жаңа қырынан көріп, оны басқаларға ауызша және жазбаша 
түрде жеткізуге машықтанады. 

Осындай нәтижелерге ерісу арқылы 8-сынып білім алушылары бір оқу 
жылында «Эссе жазып үйренейік» курсын оқып шығып, келесі жылы негізгі 
білім деңгейі бойынша қазақ тілі пәнінен қорытынды емтихан тапсырғанда 
жақсы сапа көрсетті. 

Кесте 1 – Негізгі орта білім курсы бойынша қазақ тілінен емтихан нәтижелері

№ Пән атауы Жалпы оқушы саны Қатысқаны Емтихан 
нәтижесі %

Қорытынды 
нәтиже %

2020-2021 оқу жылы
1 Қазақ тілі 20 20 60% 55%

2021-2022 оқу жылы
1 Қазақ тілі 26 26 75% 61,5%

2022-2023 оқу жылы
1 Қазақ тілі 21 21 85,7% 76,2%

2023-2024 оқу жылы
1 Қазақ тілі 21 21 87,8% 77,7%

Бұл жасалған тәжірибенің нәтижесі деп айтуға болады. Өйткені оқушылар 
курс мазмұны бойынша жоғарыда айтылғандай эссе және оның түрлерін 
бір-бірінен ажырата алу, эссе құрылымын білу және эссе жазуда сақтаумен 
қатар көптеген дағдыларды меңгеріп шықты. Соның нәтижесінде оқушылар 
9-сыныпта қазақ тілі мен әдебиетінен қорытынды емтиханға сапалы 
дайындықпен келді. 

«Эссе жазып үйренейік» курсының жүргізілуі және оның әсері туралы 
зерттеу мақсатында оқушылардан сауалнама алынды. Сауалнамаға 32 оқушы 
қатысты. 

1-сурет – Оқушыларға арналған сауалнама нәтижесі 

 

1-сурет – Оқушыларға арналған сауалнама нәтижесі

Сауалнама нәтижесі бойынша анықталғаны: «Эссе жазып үйренейік» курсы 
ұнай ма?» деген сұраққа  93,8% «өте жақсы», курстың әсері «өте жақсы» деп 
90,6%, сабаққа қатысуға құлшынысы «өте жақсы» 93,8%, курс сабақтарындағы 
өзінің белсенділігін 90,6% оқушы «өте жақсы» деп бағалады. Одан басқа «Курс 
нәтижесінде қандай дағдыларың жақсарды деп ойлайсың?» деген сұраққа 
оқушылар ұсынылған дағдылар ішінен бірнешеуін таңдап, «Курс мазмұнын 
жақсартуда не ұсынар едің?» деген сұраққа өз жауаптарын берді («Курс өте 
қызықты», «Сабаққа түгел қатысайық», «Курстан эссе жазуды үйрендім», 
«Келесі жылы да жалғассын», «Өте пайдалы»). Сауалнама нәтижесінде біз 
бұл курстың оқушыларға қажеттілігін, қолжетімділігін, қызығушылықтарын 
тудырғанын байқаймыз. 

Тәжірибені зерттеу барысында білім алушылардың креативті ойлауын, 
жазуын, тілдік қарым-қатынас мәдениетін, көркем әрі айшықты тілін дамыту 
арқылы олардың бойында рухани-адамгершілік, гуманистік қасиеттермен 
қатар өмірлік дағдылар, өмірлік құндылықтар, ұлттық және жалпыадамзаттық 
құндылықтардың қалыптасқаны байқалды. Кез келген мәтін мен дәйексөздің 
тақырыбы мен идеясын, пафосы мен фабуласын анықтап, ұлттық мүдде 
тұрғысынан талдау арқылы оқушы бойына құндылықтарды сіңіріп, тіл мен 
сананың дәрежелік деңгейі белгілі бір нүктелерде тоғысады. 

Жазылым әрекетін орындау үшін адамға ең әуелі тіл байлығы керек екені 
анық. Тұлға тілді жақсы меңгерген сайын оның ойлау қабілеті де шыңдала 
түседі, шығармашылыққа ұмтылады. Осылайша білім алушылардың тілді 
жұмсау дағдылары мен танымдық, тәрбиелік қасиеттері сабақтаса отырып, 
әлемдік педагогикада жаңа дәуірдің талаптарына жауап беретін тұлғаны 
«үйренуге үйретудің» нәтижелері айқындалады (Қалиұлы, 2012: 211).

Эссе жазуға үйретуде оқушылардың кітап оқуға деген құштарлығын 
арттырумен қатар олардың когнитивті ойлау процесін де дамытамыз.  Білім 
алушылар курс барысында белгілі бір тақырып төңірегінде ой толғап, бұрын 

алған білімдерін, оқыған шығармалары мен кітаптарын, олардың мазмұнын 
арқау ете отырып, ойын эссе түрінде оқырманға жеткізеді. Мәтінді оқып, 
оны түсіну адамнан бірқатар ойлау үдерісін талап етеді. Бұл жерде ақпаратты 
қорытып, түсінудің реті мен логикалық тәртібіне сай жүзеге асуын көрсететін 
когнитивті олйлау үдерісі іске қосылады. Когнитивті ойлау процесіне әдетте 
жадыны, назар аударуды, қабылдау мен түсінуді, ойлау, шешім қабылдау, 
әсер етуді жатқызамыз, яғни бұл – құзыреттілік пен білім, білік пен дағды. 
Оқылымның негізгі когнитивті үдерісіне ақпаратты іздеу, оны түсіну, өз 
көзқарасымен бағалау, кері байланыс жасау әрекеттері жатады. Яғни әртүрлі 
мәтіндерді оқу және түсіну арқылы білім алушылардың ойлау дағдылары да 
қалыптасады (Дәулетбекова, 2013: 37).

Осылайша білім алушылардың бойында креативті ойлау дағдылары 
қалыптасады. Креативті ойлаудың арқасында тілдік қатынас жаңа сапаға 
ие болады. «Эссе жазып үйренейік» курсының басым бағыттарының бірі 
де бірегейі осыны көздейтінін атап айту керек. Курс мазмұнына енгізілген 
сабақтарда тілдік қатынас ауызша және жазбаша түрде жүзеге асырыла отырып, 
тіл мен сананың, ойлау мен сөйлеудің, креативті жазудың бірлігіне негізделеді 
және тұлғаның табысты әлеуметтенуіне жол ашады. Сондай-ақ оның қоғамдық 
өмірдегі өз орнын табуына мүмкіндік береді. 

Осындай дағдылар мен білімді игерген білім алушылардың қазақ тілі, 
қазақ әдебиеті сабақтарынан оқу сапасының артатыны белгілі. Дұрыс ойлау, 
креативті ойлау, жазу, оқығанын түсіну, қажетті ақпаратты іздеп тауып, оны 
қолдана білу, тілдік дағдылары мен сөйлеу, ойын нақты жеткізу қабілеттерін 
игеру тұлғаны кез келген пәнді, соның ішінде қазақ тілі, қазақ әдебиеті 
пәндерінен білім сапасының жоғарылауына әсер етеді.

 «Эссе жазып үйренейік» курсы тәжірибесі бүгінгі қоғаммен үйлесімді 
әрі бүгінгі күндегі қажеттілікке сай құрастырылған оқу-әдістемелік өнім 
деп айтуға болады. Өз ойын жүйелі жеткізе алу, дәйекті дәлел, ұшқыр ой 
таныта білуге дағдыландыратын бүгінгі заманауи білім беру саласында 
негізгі тұжырымдамаларға сәйкес жеке тұлғаға бағыт-бағдар беру және тілдік 
сауаттылықтарын, метадағдыларын жетілдіруге бағытталған бұл тәжірибе 
бүгінде ЖОО-да енгізілген арнайы ғылыми пән «Академиялық жазылым» 
пәнімен үйлесім табады. Бұл аталған тәжірибенің ғылымилық дәрежесін 
көрсетеді. 

Қорытынды
Бүгінгі білім беру жүйесі оқыту мен тәрбиелеуде белгілі бір жетістікке 

қол жеткізу үшін оқушыларға кешенді білім беруді талап етеді. Бұл зерттеу 
тәжірибесі мемлекеттік жалпыға міндетті білім беру стандарттары негізінде 
білім оқытудың ең өзекті мәселесіне бағытталған. Бұл – білім алушылардың 
функционалдық-коммуникативтік дағдыларын қалыптастыру 

(Бөгенбаева, 2016: 45).  Оның ішінде эссе жазуға үйрету арқылы оқушылардың 
сыни ойлау, жоғары ойлау дағдыларын, жүйелі ойлау мен өз көзқарасын еркін 
әрі сауатты жеткізу қабілеттерін дамыту. Жүйелі, креативті ойлау мен жазу 

шығармашылық қабілеттерін арттыруға жұмыс жасайды, ал тілдік дағдылар 
мен тілдік қатынас тілді сауатты қолданып, өзара пікір алмасуына, өз пікірін 
жеткізуіне мүмкіндік береді. Бұл екі процесті ғылыми-теориялық тұрғыдан 
білім беруде енгізу арқылы функционалдық сауаттылыққа қол жеткіземіз. 

Жазылым – тілдік тұлғалардың графикалық, фонемалық жүйесіне 
негізделген, лингвистикалық, психологиялық, физиологиялық, әдістемелік 
ерекшеліктерге қатысты тілдік материалдың мазмұны мен формасын бірдей 
қамтитын, адамдардың ұзақ мерзімдегі қарым-қатынасына мүмкіндік 
жасайтын күрделі тарихи әрекет. Осы орайда эссенің алатын орны ерекше 
(Балақаев, Серғалиев, 2006: 76). Эссенің мақсаты – өз ойын жазбаша түрде 
жеткізу, шығармашылық ойлау дағдыларын дамыту. Оқушы эссе жазуда өзінің 
мүмкіндіктерін басшылыққа алады. Сондықтан эссе жазу кезеңіне дейін 
оқушыда белгілі бір дағдылар мен қабілеттер қалыптасуы керек. Бұл дағдылар 
мен қабілеттер мұғалімнің жетекшілігімен жоспар бойынша нақты белгіленген 
мақсатқа сай жүзеге асырылады. «Эссе жазып үйренейік» курсының мақсаты 
да тілдік және ойлау дағдыларын, шығармашылық қабілеттері мен өзіндік 
көзқарасын қалыптастыру арқылы білім алушылардың эссе жазу дағдыларын 
дамытуды жүзеге асырады. 

Зерттеу тәжірибесінде 8-сыныпта «Эссе жазып үйренейік» курсын енгізу 
арқылы оқушының креативті ойлау, тілдік дағдыларын дамыту, сауатты қарым-
қатынас құрып, жүйелі жазу, тілдік қорын молайту, оқылым және жазылым 
сауаттылығын дамытудың маңыздылығы мен оны шешудің тиімді тәсілдері 
қарастырылды. Ұсынылған сабақ жоспарларында берілген тапсырмалар мен 
сұрақтар, мәтіндер оқушыны көтерілген мәселені анықтап, сол мәселеге 
қатысты өзінің дүниетанымдық бұрын алған білімін іске қосу арқылы сыни 
пікір, эссе жазуға үйретеді. Бұл оқушыны білуге, оқуға құштарлығын оятып, 
өзінің көзқарасын, идеясын, позициясын айтуға, жазуға, қорғауға, дәлелдеуге 
дағдыландырады. Яғни рефлексиялық көзқарасын оятады. Сонымен қатар бұл 
тәжірибені жалпы білім беретін мектептердің 8-сыныбында қолданып, негізгі 
білім беру деңгейі бойынша қазақ тілі мен әдебиетінен қорытынды емтиханға 
сапалы дайындау мақсатында да пайдаланса болады.

Зерттеу тәжірибесінің нәтижелеріне сүйене отырып, пайдаланылған 
ғылыми еңбектердегі ой-пікірлерді саралай отырып, мынадай тұжырым 
жасауға болады:

- Сауатты эссе жазу үшін тілдік қатынас пен тілдік құралдарды орынды, 
дұрыс пайдалану маңызды. Сондықтан оқушылардың тілдік қорын молайту, 
басқалармен ой бөлісуі, өзінің жеке көзқарасын жеткізуде тілді ойлау әрекетінің 
құралы ретінде қарастырған жөн. 

- Оқушылардың креативті ойлауы арқылы тілдік қатынас дағдылары мен 
креативті жазу дағдыларын дамыту мәселесі заманауи білім трендтерімен 
үйлеседі. Сондықтан бұл эссе жазуға үйретуде басымдыққа ие болуы тиіс.

- Оқушыларды эссе жазуға үйретуде тілдік дағдылардың барлық компоненті 
өзара үйлесімділікте ұйымдастырылуы тиіс. Бұл оқушылардың жоғары ойлау 

дағдыларының қалыптасып, сауатты эссе жазуда жүйелі ой мен сыни пікір 
айтуына және жазуына мүмкіндік береді. 

Осылайша эссе жазуға үйрету білім алушылардың оқылым және жазылым 
сауаттылықтарын, олардың сөздік қорын молайтып, көркем де айшықты 
сөйлеуін дамытумен қатар  өз ойын нақты және сауатты жеткізуге үйретеді, 
ақпаратты жүйелеуге, талдаудың негізгі категорияларын қолдануға, себеп-
салдар байланыстарын бөлу, қажетті мысал келтіру, өз қорытындыларын 
дәлелдеу, сөйлеудің ғылыми стилін үйренуге баулиды. Бұл аталған дағдылар 
өзгермелі қоғамға қажетті, заман сұранысына сай, функционалды сауатты 
тұлға қалыптастыруда аса маңызды шарттар болып табылады. 

